


Wann jemand uff de Infall kam,
die Achs vun unserem Weltsyschtem
genau un dipplich auszurechne,
un in die Landkart inzurechne,
do kim’s eraus, dal akkurat
im Mittelpunkt vum Pélzer Staat,
der Punkt leit, der wo ganz gewiss
REIWELSKERCH is!!!

Der Punkt, wo alles sich drum dreht,
was in de Palz besteht.



Nodem mer uns hot so freundlich aussem Kerweschloof geweckt,
werre erschd die morsche Knoche mol gestreckt
un ihr erneut mit unserm Sindebuch erschreckt.

Seit de vorrich Kerb sinn e paar Sache passiert,

un die wern vun uns heit ordentlich glossiert.

E paar vun eich du mer erscht mit Dreck beschmere,
um se ohschliessend mit me Liedche se Ehre.

Ach desjohr krien ner widder was gesung,

un wern widder zum staune gebrung.

Awwer erschd mol: Guden Tach ehr Leit un ehr Kinner mer
begriesse eich all,

in de Roos Gedichtnis Hall!

Willkomme in unsrer Kerwebud

:ch hoff das es eich desjohr widder gefalle dut.

Traditionell du mer Sunndachs unser Wort erhewe,

un bringe dodemet ganz Reiwelskerch zum bebe.

Durch unser Singerei simmer uff de ganz Welt bekannt,

un wern kurz ,,Die Hohnebachkehlcher* genannt.

™= Defe

Uffem Karlshof due mer jetz mol kurz veweile,
denn fer die gibt’s jetz noch folgende Zeile:

,Un wie die Welt ganz fertisch war,

un alles schee un wunnerbar,

do saht de Herrgott mit me stolze Blick,
de Karlshof, dess is mei Mischderstick.
Mer soll merke das ich allméchtig bin,
denn do mach ich’s Paradies eninn.*

Ich hoff ich hab mit dene Zeile, ganz korrekt,

de Dieter wirrer zu neuem Lewe erweckt.

Denn do owwe sinn reichlich Trine gefloss,

als de Dieter de Betrieb fer immer hot geschloss!
Die Nohricht das de Dieter macht zu,

hot sich im Friehjohr vebreit im mu.

SchlieBlich kam dann der Daach X zum Stapellauf,

un uff em Karlshof sahs aus wie beim Ausverkauf.

Noh un noh sinn do owwe Kieh und Traktore veschwunn,
un dodemit e Stick Tradition uff un devun.

Denn ofangs Neinzehhunnertfufzisch hatte mer neinzisch Landwirtsleit,
awwer vun dene macht das kdner mieh heit.

Dieter trotz allem war eier Entscheidung einwandfrei,

jetz hanner endlich mol e bisje frei noh der ganz Bucklerei.
Ich sahs eich in aller Form,

was ihr geleischt hann war enorm.

So ihr Karlsheefervolk gewwe schee acht,

mer hann eich ach was mitgebracht.



Resi ich hol ....

Irene ich hol Dich mit meim hunnerter Deitzje ab,
Irene mit dem mach ich niemohls net schlapp,

un dann speel ich Mundharmonika,

denn romantisch bin ich hald a!!!

Du wonsch glei hinner Reiwelskerch uffem Karlshof
un weil ich a do wohn finsch mich vun Haus aus schee....

Doch bei mir hann glei bei dir alle Glocke geleit,
horsch mich net kumme, hérsch es Deitzje net brumme??
Miire hosch ver misch Zeit???

Irene ich hol Dich mem Deitzje ab,

Irene met dem mach ich niemohls net schlapp,
un dann speel ich Mundharmonika,

denn romantisch bin ich hald a!!!

Ich hock do owwe net uffem Schleudersitz

un will vum Karlshof net mie raus,

lachend mer vor de Hausdier stehn

un dann gehts in de Heistall nauf.

Du wirscht sehen das ich so stark wie mei Deitzje bin.....
uffem Karlshof bleibe mer immer,

runner will ich nimmer,

mehr gehe nie woanersch hie.....

Irene ich hol dich met mein hunnerter Deitzje ab,
Irene mit dem mach ich niemohls net schlapp,
un dann speel ich Mundharmonika,

denn romantisch bin ich hald a!!!

sy Balleation

In de letschde Johre war Reiwelskerch e Ort der Stille,

ohne Probleme die Kriterie vum me Altersheim se erfille.

Es war e seltsami Ruh in unserm Ort,

selbscht vum Hannelor gabs ki luschtisch Wort.

Ach de Keller war mangels Masse geschloss,

un mit Sicherheit hann das einische vun eich genoss.

Nodem fer Kiffer, J.R. un Balo die Zeit der Ehe war kumm,
hann Martin, Torsten und Tommy de Keller iwwernumm.

Die ware dann mit ihre Freunde als Kellergeischter bekannt,
awwer vun dene hann sich mit de Zeit die meischde vum Keller abgewandt.
Nodem dann Keller ohne Leit is zur Ruhe kumm,

hann sich jetz endlich e paar Nachfolger inngefunn.

Es sinn zwar nur e paar 16 und so mancher macht sich noch in die Hoose,
awwer im Keller fiehre se sich schun uff wie die Grofle.

Die Musik wird uffgedreht bis die Boxe ranze,

un dodezu dun se dann unne im Keller danze.

Die Deer werd dann vun inne zugemacht,

damit se ach jo kiner sieht un iwwer se lacht.

Ach de schmichtisch Tobias de Sohn vum Uss Werner,

kenne mer glei mol nemme uff die Herner.

Letschdens hot ne mol widder de Hunger iwwerkumm,

un er hot sich kurzerhand vum Opa 50 Mark genumm.

Dann noch flott ans Telefon geschnellt,

un 3 Familiepizze an de Keller bestellt.

Um die Pizza dann schneller absebaue,

sollt e Mixery helfe beim vedaue.

Nodem dann de Tommy awwer méhnt:“Unner 16 wird do ki Bier getrunk!®,
is de Tobi faschd im Bochem vesunk.

Ach die annere sinn ganz scharf uff das Gebriu aus Hefe,

und fer das zu bekomme scheuen se weder Mittel noch Weche.
Wenn mer se dann doch mol verwischt sinn se ganz geschickt,
un die Schuld wird schnell me annere hiegedrickt.

Mittlerweile hannses awwer glawich kapiert,

dass im Keller kéiner unner 16 Bier konsumiert.



Allerdings gibt’s ach noch annere Sache zu berichte,

e Konflikt zwischem ki Eckert un em Baumann war nimmie se schlichte.
Sie hann sich gejeseitisch beworf mit Frisbee und mit Ball

un do hots de Baumann uff gmol nimmie im Zaum gehall.

Erschd fihrt er em Christian mit de Hand quer durchs Gesicht

und hotten dann nochemol mit de Fauscht voll uffs rechte Au vewischt.
Aussem Schwitzkaschde hot sich de Christian dann doch schneller befreit als gedacht,
un hot dann de Baumann mit {ibelschte Schimpfworte fertisch gemacht.
Beim Christian hot dann tagelang geblieht e klines Veilche,

un de Baumann hot mer am Keller nimmie gesieh fer e Weilche.
Ansonsten wire nur noch e paar Kleinigkeiten se nenne,

de Christian dut em Tobias im Fenster de Daume abklemme.

De Weidermeier denkt sich ,,Bevor ich die Kellertrepp runnerfalle,
mach ich lieber e Sprung, un du mim Kopp geh die Mauer knalle!*
Ach de Rouven der sooo hiufisch is im Dorf,

hot mer mol am Keller getroff.

Er wollt dort dann glei es Kommando hann,

un is wehe me Schliissel glei zum Biirjeméschder gang.

Dem hacher dann ach glei sei Prinzipie mitgeteilt,

2.B. das bei ihm de Keller mit kiim Auswirtische wird geteilt.

Die Vorstandschaft werd in Zukunft uff Vebandsebene gewihlt,

un de Schliissel griet er un werd mit nimmandem gedihlt.

Ach e Alkoholrichtlinie fer de Keller wollt er erlasse,

das die schunn im Gesetz steht kunnt er gar nett fasse.

So gings dann weiter un er hots nett gerafft,

dass mer sich mit so me benemme k&i Freunde schafft.

Mittlerweile hot sich die Spannung awwer geleht,

un ich glaab das er sich mit annere ach endlich vesteht.

Ach de Soren verkehrt im Kellerhaus,

un zieht sich dort bess uff die Unnerhoss aus!

Der Bub is jetzt in ne Alter kumm do find mer Méd nur dumm!

Ja unser Soren war veliebt bess iwwer beide Ohre

un wollt die Ohgebet mol richtig ohbohre.

Um die de Liebschte e Pfeil ins Herz zu schieBe,

dut er sich zu nem Strip entschliele.

Dann dunkelt er de Keller ab, un bringt alle

Mid per Strip uff Trap.
Bei lautem Getdse vedecke nur noch Unnerhosse em Soren sei BloBe.
Er sieht sich bei Thr schumm im siebte Himmel, met seim . . . . Blumenstrauf3.

Anscheindend wollt se nix vum wisse, un so heilt sich

de Séren abends in die Kisse.

Soren es nigschte mol ziehsche der e bissje wenischer aus,

do wert vielleicht eher was draus!!!

Ich bin mol gespannt was mer néchscht Johr kenne in die Kerwered schreiwe,
wenn er weiter so viel Unsinn do unne treiwe.



Wann wird es mal wieder richtig
Sommer

Wir brauchten frither keine groBe Reise,

wir wurden oft im Keller gut abgefullt,

doch heute sind die abgefiillten nur noch leise,

und fast ein bisjen tiefgekiihlt.

Ja frither nach dem Schulfrei hatte der Keller auf ab zweli,
ich saB bis nachts vor diesem Haus.

Da hatten wir noch Alkoholbrannt,

rieBen Flaschen in der Hand - mit Eis,

und jeder besoffene zog sich danach aus!

Wann gibts mal wieder richtig Party,

eine Party, wie sie frither einmal war,

ja mit Partyrausch von Januar bis Dezember,

und net so fad un sibierisch wie in den letzten Jahren.

Und was wir da fiir Partywellen hatten,
Colafabrikanten gingen ein, da gab es bis zu
vierzig Kasten im Schatten,

wir mussten mit dem Kirner sparsam sein.

Das Kirner knallte ins Gesicht,
da brauchte man den Bacardi nicht,
trotzdem ging der Asbach net verlor.

Es war wie in einer grofen Bar,
wer durfte machte sein Bett im Keller klar,
und heute singen das alle im Chor:

Wann gibts mal wieder richtig Party,

eine Party wie sie frither einmal war,

ja mit Partyrausch von Januar bis Dezember,

un net so fad un so sibierisch wie in den letzten Jahren.....

Mer hann e paar blau gekleidete Leit do bei uns im Dorf renne.
die dun sich selbschd Feierwehrménner nenne.

Von em Umbau hanse vorsjohr grole Rede geschwung,
un dess Johr sinnse mol e ganz Stick vorwérts kumm.
E neier Bochem muschd rinn un neie Dére,

so hanse gedenkt, kann sich nimmand beschwere.

Wie de Bochem dann war drin,

kam ne dann in de Sinn,

das do ach noch Ddre sinn,

die do mischte rinn.

Do hanse sich anscheinend e bisje iwwernumm

Weil die Dire sin ne uff emol ziemlich lang vorkumm.
De Grund dodefor hot sich schnell geklart,

de Estrich hatt sich schlachartisch vemehrt.

Was macht mer do bei some Miflgeschick,

Zarge und Dire kerze e ganz scheenes Stick.

Mit emol side war das dann nett gedu,

das trug sich ganze 3 mol so zu.

Wie se das dann hatte vollbracht,

hann alle, wie mir ach, e bisje driwwer gelacht.

Mehr gibt’s jetz vorerschd nett se berischde,

mo abwarte was se nichschd Johr alles verichte.



B&ckerei— Konditorel

inh. JOorg Mdller

Kegelbahnstr 70

67753 Reipoltskirchen
Telefon 06364/323




Also in dem Stick

spiele de Herbert,die Reppertsen, die Elke und Eckerts Marco mit.
Wie eich alle sicherlich is schun bekannt,

hammer das Stick ,,1. Mai* genannt.

Eigentlich isses jo de 30 April,

was awwer eigentlich kiiner wisse will!

Als allererschdes an dem Dah,

hot sich folgendes zugetrah.

Mit me grofie Veband an de Hand hammer gehe Owend de Marco ohgetroff,

weil Bithlersch Timo e Stdd hot nom geworf.

Die Sti# wollten se hole fer unne an de Grill.

woher sollt de Timo ach wisse das de Marco de Stéi nett fange will.
Nodems dann de Doktor geneht hatt mit e paar Stich,

konnt mer de Marco widder begriile an unserm Tisch.

Trotz des verarzteten weh weh,

wollt er mit Timo nett unbedingt hexe geh.

Mir sinn dann halt allédh,

das war awwer ach ganz schi.

Ohfangs hammer se viert die Gasse belebt,

un sinn dann irgendwann bei de Reppertsen ingeschwebt.

Mit leere (Bier)- Kaschde hammer fix die Deer zugebaut,

un ach mol ins Wohnzimmerfenschder geschaut.

Die ganz Zeit hot de Hund gebellt un mir warn ach nett grad leise.
awwer die Reppertsen kunnt nix aussem Schloof rausreise.
Dodenoh hammer halt noch die tibliche Gejestinn uff de Platz getrah,
bisses langsam gewor is Dah.

Als die erschde Sunnestrahle die Erd hann erblickt.

sinn noch e paar Rischdung Leimedcker ausgerickt.

Wihrend die Elke noch im Party-Rausch und de Gatte lieblich pennt,
sinn die besagte mit ihrer Kinnerrutsch Rischdung Plitzje gerennt.
Friedlich war die Elke gewackelt Hidm in dem glaube,

daB die Vesprechunge von uns — jo nett ihr Rutschbahn se raube,

jo werre ingehall,

des war dann awwer nett de Fall.

Sie war nett die dnzigschd, die am ndgschde Dach hole muschd ihr Kram,

ach de Herbert kam in aller Freih schun an.

Einiges von dem Diebesgut hot er glei hidiimgetrah,

bei dem annere wuschd er garnett ob des iwwerhaupt seines war.
Die Wischestanner und die Lider hann uff #mol so anerschd ausgesieh,
do hot er gesah:“Die geheere mer nie.die sin bestimmt nett vun hie!*
Es Fazit vun dem Owend, dere Nacht und dem Moje,

mer werrens nett bereue

und négschd Johr widder hexe gehe.

lossen eier Zeich ruhisch drauss stehe.

Jetzt spielt unser Musik fer die viere:
..Un nigschd Johr werre mer nett veliere!™

Sonderzug nach Basel

Du ich hab geheert du wérsch vores Johr in die Schweiz gefahr
un du finsch die jo ganz wunnerbar.

Och kumm loss uns doch vun was scheenerem wie z.B. vum . . . . verzeehle,
anstatt mich schun widder mit dene Schweizerlebnisse se queele!

Du bisch jetzt dro!!!
Un wenn de das nett heere kannsch dann geh solang uffs Klo!

Voresjohr im Herbschd wars dem do no seiner Geburtstagsparty moins um 5 zu wohl,
un do hot er sich deshalb kurzerhand e Zugticket fer no Basel gehol.

Im Zug hot er erschd mol de Schlof des gerechten gemacht

un is erschd kurz vor de Schweizer Grenz widder uffgewacht!

,,<LAusweiskontrolle* erténts do wie ein Donnerhall,

un do issem ach glei was ganz wichtiges ingefall.

Im leicht bedréhnte Kopp warsem nimmie so gewiss,

dass die Schweiz jo immer noch Ausland is.

Er hot jo glatt sei Papiere dehdimgeloss,

dodefor geheert er grad uff de Mond geschoB.

Nodem die Polizei ki Ausweis kann bei ihm entdecke,

fange se oh ne durchsechecke.

Jetzt wuschd de ganze Zug das do hin e Schwervebrecher is,

un de Uli hot sich aus Angschd in die Hosse geschiss.

Mit dem Satz:“Sie wern in de Schweiz Schwierigkeite bekomme*
lossen se ne dann aus ihre Finge entkomme.

So steht er dann in Basel am Bahnhof wie e begossener Pudel,
biss er wird abgehol vum me deitsche Zlinerrudel.

Die bringene in ihr Wachstub rinn

un sahn:“Jetz wo se bei uns sinn leere se erschd mol ihr Tasche in das Schdlche do rinn.*
Nom durchsuche un de ganze Froherei, ob er e Drogedealer sei,
lossen ne die deitsche Grenzerbewacher frei.

Doch er wollt jo in die Schweiz, un um dort hie se gelange,
muschd er sich de Weg durch e eng Géngelche bahne.

Dort am End steht e Schweizer Zllnerin,

un ohne Ausweis nimmt se ne glei in die Wachstub mitrinn.
Ohne sich groB se beschwere,

dut de Uli glei sei Tasche ins Schilche entleere,

stellt sich ohschlieBend britbénisch hie,

damit die Schweizer die Anatomie vumme Reiwelskercher kenne sieh.



De Uli hot des ganz schee spaBich gefunn,

doch als se ne dann in e Rdumche han gebrung , war er uff emol ganz schee stumm.
Dort wird dann e Foto gemach un die Fingerabdrick wern genumm,

un dodruff werd er glei zum Veheer gebrung.

Er sieht sich schun im Knascht, un aus dene Schweizer Bunker kummt mer nimmie raus,
macht er schun sei Teschtament und denkt es iss aus.

Das ganze is just an dem Dach passiert,

als de vekokste Daum durch die Presse glossiert.

Deshalb frohe se ne ach nom Daum,

und ob er vewandt wir mit dem FuBballclown.

Sie behaupte dann er wir e Drogedealer vum Daum

un das jetz aus wir de Traum.

Unser Uli kriehts langsam mit de Angschd se dubhe,

un glaabt er wird wohl nie wieder in seinem Bett in Reiwelskerch ruhe.
In de folgende 2 Stunn,

hann se beim Uli immer noch ki Koks gefunn.

Sie mihne dann ach sie wern kéns mie finne,

un roten dann em Uli ganz schnell aus ihre Aue se veschwinne.
Des hot er sich nett 2 mol sahegeloss,

un hot mit me ,,Griess Gott“ die Schweiz dann fluchtartig veloss.

Du Simpel hesch der kenne viel erspare,

wenn de nett mit vollem Kopp in die Schweiz hesch wolle fahre.
No dem ganze gefasel,

singe mer jetzt: ,,Is das der Sonderzug nach Basel!"



SCHWEIZKUMMER LOHNT

In die Schweiz zu fahre lohnt sich net - mei UL,
schade ums Geld fer de ICE

In die Schweiz zu fahre lohnt sich net - mei Ui,
weil schun moje ganz Reiwelskerch driwwer lacht!!

Im Bahnhof spielte er mit de Zéllner ausem ICE,

doch die zogen IThn in de Knascht hinein -

was hat er da geweint um seinen Wanne - Freund,

doch da gab der Zoll Ihm den guten Rat:

In die Schweiz zu fahre lohnt sich net mei Uli - OH NO -
schade ums Geld fer de ICE - YEAH, YEAH -

In die Schweiz zu fahre lohnt sich net mei UL,

weil schun moje ganz Reiwelskerch driwwer lacht!!

Bis dann der Z6llner kam, der in den Arm Thn nahm
und Thn nach Deutschland wieder schickt,

und gibts von Zeit zu Zeit mit einem Zodllner Streit,
dann denkt er an die Schweiz sofort zurlick;

In die Schweiz zu fahre lohnt sich net - mei Uli - OH NO
schade ums Geld fer de ICE - YEAH, YEAH -

In die Schweiz zu fahre lohnt sich net - mei Uli,

weil schun moje ganz Reiwelskerch driwwer lacht.

NET

Ich dit jetz lieber de Michael Schuhmacher im Fernseh siche.
als dir do jetz geniwwer se stehe.

Geje dene in seim rote Renner,

sinn die annere nur Penner!

Hosch du letschdens ....

Zufillisch hannelts ndgschde Stick im Report,

vum Rallyefahrer aussem Ort.

Wenn mer ne greife kennt ;mischt merm paar hinner die Ohre schlaa,
so is der das Johr Audo gefahr!

Wann de Schuhmacher die Audos so crashe det wie der.,

wirer lingschd ki Rennfahrer mehr.

Es war ohfang Mirz, die Sunn hot iwwers Land gelacht,
als sich de Uli Richdung Kibo uff die Arwet macht.

Sei Mihnung ufferer Vorfahrtsstross kennt em nix passiere,
kunnt er sich kurz druff sunschd wohin schmiere.

Do denkt nimlich so e Gerbacher Depp:

“Qch, den sieht er jetz efach nett!™

Do is der em Uli in sei Golf — ach WUWA — genennt,
schnurstracks rinngerennt.

De Motorblock hot dann bekomm e sportliche Form

un is abgewich von jeglicher Norm.

In de Zeidung hache se dann ach ¢ Bericht gesetzt,

_Junge Autofahrerin bei Unfall leicht veletzt™.

Das fand er irgendwie nett so zum lache,

trotzdem muschd er bei Anelle nochemol de Abfluch mache!
Er is a bisje schnell durch die Senke dort geschnellt.

un hot sei Audi dort kurzerhand mol uffem Rech abgestelit.
Obwohl em eigentlich nix war passiert,

sinn alle Wehre aussem Umkreis inmarschiert.

E Rettungsscher un ¢ Hubschrauber wurde gefordert.

ei, mich hots gewunnert das se ki U-Boot hann geordert.
Sie hann ne trotzdem noh Kusel ins Krankehaus ingewiss,
awwer nohm Ronsche sofort widder rausgeschmiss.

De Uli hot dann geméhnt er mischt nutze die frei Zeit,

un is sogleich mim Zug ab zu seiner Kasseler Maid.
Wihrend dessen gabs in Reiwelskerch die wildeschde Geriichte
oder kurz Stammtischgeschichte.

Das ganze macht dann sei Runde

un war kurz druff in aller Munde.

Vun Intensivstation bis unverletzt war alles gebote,

un einische sahe ne sogar schun bei de Tote.

Die Geriichte hann sich gehall e ganzi Woch.

bis er aus Kassel widder zu de lebende kam gekroch.

Noch e Wort zu unserem Nachwuchsschumi,

du hesch besser e Audo aus Gummi.

Wenn de willsch widder so schnell fahre.
bleib uff de Strof und fahr nett in de Grawe.



Ein neues Leben

Ist das noch die selbe StraBe, die ich von Einéllen fuhr,

ist das noch die selbe Leitplanke die ich da Lichter glitzern seh?
Ist das net die fremde und wirklich keine Phantasie?

Mir erscheint die ganze Rheinpfalz verriickt, denn ich bin gliicklich
wie noch nie!

Ein neuer Audi ist wie ein neues Leben,

na, na, na ..... was einmal war ist vorbei, vergessen und z#hlt
nicht mehr!!!

Ein neuer Audi ist wie ein neues Leben na, na, .....

mir ist als ob ich durch die Rheinpfalz neu geboren bin.

In Eintllen fing ein neues Leben an, mein Audi war Schuld daran.
Alles ist so wunderbar, daB man es kaum verstehen kann!

Jetz krie mer e Geschicht erzéhlt,

die hot sich vorische Kerwemondach abgespéhlt.

Dene Herrschafte die do dun die Hauptroll speele,

sollt ich vielleicht erst mol was iwwer Toleranz erzéhle.

Der Ane trinkt lieber Wasser un de Annere lieber Wein,

die meischde stehe uff Zirtlichkeite, Mosochiste eher uff Pein.

Unser Salz in de Supp sinn Gejesétz, das Zauberwort dezu hiist Toleranz,
nur so krieht unser Lewe de entscheidende Glanz!

Letschde Kerwemondach hot hier drin a Band ihr Konzert abgehall,
de Meischde hots gefall — awwer die Meischde sin halt nett all.
Schulze Alex hot do 4ner abgerockt,

mei lieber Alex ich bin heut noch positiv geschockt.

Ach die ganze Miehler (sogar de Axel) hann gedanzt wie gedopt

un sich ordentlich ausgetobt.

Doch e paar Herrschafte hann sich dohin uffgehall,

fer die war die Musik nix als Krawall.

De Burschhherr Karl-Heinz aussem Geschlecht der Schunke

tat dabei folgende Kunde:

Die sogenannte Musik wir nur e Qual,
un er sei der Bewahrer vom heilische Volksmusikgral.

Unser Herrgott namens Schlich,

erhebt sich dodruff ach vun seinem Tisch.

Zuleschd zog dann de Schunk ach noch Engels Auguschd in de Bann,
weil der vor lauter Krach ach nix mieh here kann.

Doch zudem saht dann de Karl-Heinz erschdmol ganz heiBer:

,.Ei Auguschd dreh doch erschd mol dei Heergeradt leiser!

Nix desto trotz de Schunk war vun seinem Plan nimmie absebringe,
un wollt die Band zum Schweige bringe.

Er mihnt, das mit der Ruh das mischd jo klappe,

wenn ich de Musik de Strom du kappe.

Das mit dem Strom abschalte hot dann nett so geklappt,

weil de Karl-Heinz net so de richtige Durchblick hat.

Die Stromzufuhr dut de Herr Schunk heit noch suche,

wie wirs, du kummsch uns moje widder besuche

un fihrsch fort mit deine Vesuche.

Fer die drei spiele mer jetzt schnell:
Highway to hell.

Ni das du mer jetz doch lieber nett singe,
sunschd du mer de Karl-Heinz widder uff die Palme bringe.



Biene Karl-Heinz

In einem wohlbekannten Dorf,

vor gar nicht allzu langer Zeit, war ein

SchloBherr sehr bekannt von dem sprach

Kerwemontags alles weit und breit.

Und diesen SchloBherr den ich meine nennt sich
Karl-Heinz - kleiner steckerrauszieher Karl-Heinz,
Karl-Heinz geht durch seine Welt und zeigt was

[hm musikalisch gefillt.

Wir sehen heute unseren Kumpel Karl-Heinz,

diesen kleinen Stromer Karl-Heinz, allerliebster
Karl-Heinz, Karl-Heinz, Karl-Heinz erzéhle uns von Dir.
Wenn ich an einen schonen Tag durch die Roos-Halle

geh und ich den kleinen Karl-Heinz rumstehen seh,

denk ich an einen bestimmten Tag........

und diesen SchloBherr den ich meine nennt sich Karl-Heinz,
kleiner Stromabschalter Karl-Heinz, Karl-Heinz geht durch
seine Welt und zeigt was Thm musikalisch gefillt.

Wir treffen heute unseren Kumpel Karl-Heinz,

diesen kleinen Stromabschalter Karl-Heinz,

Karl-Heinz allerliebschter Karl-Heinz, Karl-Heinz........

Vor ¢ paar Johr hammer do owwe gejammert,
un de fehlende Spielplatzbau ohgeprangert.
Mer hatte sogar Geld gesammelt,

doch das is johrelang vor sich hin gegammelt.
Lang hot die Gemih gemihnt, ohne se erréte,
e Speelplatz der sei hier nett von néte.

Bis de Gemihnerat sich dann zeicht beherzt,
un sich in de Speelplatzbau sterzt.

Mit viel freiwillischer Kraft

hot mer im Parrgarde schon allerhand geschafft.

An me Samschdach war de Abriss vun de Parrmauer vorgesieh,
deshalb sinn ach allerhand Helfer in de Parrgarde hie.

Nodem de Karl dann hot die Indéhlung vollbracht,

wird sich schnell an die Arwet gemacht.

Doch nodem se die erschde Stid hann vun de Mauer abgetrah,
waren Martin, Tommy & Co schun erschlah.

Die Sandstii ware doch schwerer als gedenkt,

un die Buwe hann sich faschd es Kreiz ausgerenkt.

Die Stii do hochsehewe war ne eindeudisch se schwer,
awwer sie hatten ach schun e Idee wies viel leichter wir.

De Torsten sollt mit seinem Trekker vun unne an die Mauer brumme,
um vun dort besser an die Std se kumme.

Ausserdem kennt mer dann nemme die grof Roll,

besser als die Britsch, denn die is mit 3 Stid schun voll.

Awwer de Bruno saht:“Ihr fahrts mit em Trekker nett uff mei Wiesn,
weil do sunschd nie wieder Blume due spriefle!* '

Nodem de Bruno dann hot sei Vebot un Minung gesah,

is dann de Eckert immer wehe drei Stdd uff de alde Spielplatz gefahr.
Sta4 um Stid hann se die Mauer abgetrah,

bis dann endlich Feierowend war.

Bei de unnere Hilft vun de Mauer sinn se dann nimmie zum helfe kumm,
weil ne das war dann irgendwie zu dumm.

E paar Dach spiiter , de Martin is grad im Garde,

sieht er uff 4mol de Bruno mim Bulldog durch de Parrgarde schwade.
Er froht dann de Bruno ob er die Wies do nett zerstert,

wenn er mit seim Bulldog driwwer fahrt.

De Bruno mihnt:* Du, I loss do finfe grade,

weil es is jo nett mei Wiss und nur e goanz € kldner Schade!”



Seitdem is em Bruno awwer vegang es lache,

als er gehert hot was se jetz im Parrgarde mache.

Urspriinglich sollt die nei Mauer aus zwi Reihe Sandstii bestche,
un de Bruno hatt do ganz un garnix degehe.

Aus seim Garde wir der Anblick der Mauer richdisch schii,

e Sandstiimauer und dann noch bezahlt vun de Gemih.

Fr hot sich awwer nur kurz ins Fauschtche gelacht,

weil kurz druff wurd der BeschluB rickgingisch gemacht.

Jetz wern beim Bruno T-Tréscher hiebetoniert,

un uff de anner Seit mit Sandstéi veziert.

,.Du, do bin i jo dann in Sing-Sing“ dut de Bruno sich beschwere,
awwer das will dann ach kéner mie here.

De Braune Gunther wollt dann noch e Stacheldroht plaziere,

un de Karl Alwis als Schliesser angaschiere.

Die breischden dann in Wollstéa ki neier Knaschd se baue,
dedense mol beim Bruno in de Garde schaue.

Bruno mer dun dich voll un ganz vestehe,
un dun dich deshalb noch mit me Lied belehe.



Bruno der Bayer

Unten im Dorf zwischen Moos und Farn lebt ein Bayer namens Bruno Habermann.
Sein Leben wurde jih gestort als er ein dumpfes Grollen hort.

Lirmende Menschen waren iiberall, ibertonen den "Gesang" seines Hundes bald.
Mit flotter Hand entfernt man Stein um Stein und zerstort damit seinen
Lebenstraum!!! '

Bruno, den Bayer hat man nicht gefragt, man hat Ihn einfach fortgejagt.
Eine Mauer aus Beton breitet sich aus, fordert den Bruno zum Riickzug auf.

Eine Blume die im Paargarde steht wird einfach umgemeht....

BRUNO - ist schon lingst nicht mehr hier, ein Platz fiir Bayern gibts da net mehr.
Dort wo Bruno einmal zu Hause war steht eine Mauer aus Beton und Stahl.

Bruno den Bayer hat man nicht gefragt, man hat Thn einfach fortgejagt.

Jetzt wolle mer was aus de Miehl berichte,

do sinn enstann einische Geschichte.

Das is nimlich e ganz schid heiles Plaschder do unne,

do hann sich manche Leit uffem Bochem widder gefunne.

Bei de Eckerte do leit so e super Teppich vor de Dédr,
der rutscht manchmol e bisje hie und her.

Adams Barbara hot die Problematik eigentlich gekannt,
is dann awwer trotzdem in des Teppichs Falle gerannt.
Um das arme Barbara nett alld in de Miehl leie se losse,
hot sich die Cronebachsen noch dezu geleht in die Gosse.
Die hot sich e annerer Platz gesucht,

un is vor de Garage uffgeschlah mit voller Wucht.

Sie hatt sich wohl in de Oese vun rer Plan vehakt,

un hot sich dann uffem Bochem abgeplagt.

Als Rettung kam dann de Apotheker ohgerennt,

un hot se vun de Plan getrennt.

Dodemit kiime mer jetz schun zur Geschichte drei,

moment ich vezehl se eich glei.

Erschd muB ich mol e Schiuck alkoholisches zu mir nemme in dere trockene Hall.
Geb mer mol dene Suff oder isser all?

So, nun zu de Bewohner in dem groBe Haus in de Miehl,

Eckerts Fritz sei Machenschafte sinn jetzt unser Ziel.

Der hot e wunnerbarer Toyota do stehn vor seiner Bud,

letschdens hot der zwangsldufig mol geruht.

Irgendwann mufl mer so Gerit ach mol tanke voll,

doch wenn mer die Spritsort vewechselt isses nimmie so toll.

Statt Bleifrei wollt er mol giinstiges Diesel fiille in sei gutes Stick,
doch dodemit hacher gehatt nett so viel Glick.

So e falsch getankter Wache bleibt zwangsliufig irgendwann stehe,
dann muB mer halt zu FuB weitergehe.

Fritz, so e Sinn fers spare iss jo ganz schee,

awwer alse mol koschds im Endeffekt e bisje meh.



Kandidat und Geschichte Nr.4 is jetzt an de Reih,

Eckerts Axel is niimlich ach mit debei.

Iwwer den liewe Kerl kammer jo nix so schlechtes sah,
awwer neierdings dut er sich nimmie mim Cronebach vetrah.
Fer de Kreis hot de Axel an de Bursch de Rase gemeht,

do war’s em Cronebach dann irgendwann se bleed.

E bisje Grass is nimlich in sei Garde gefall,

do hot de Edwin gemach e riese Krawall.

De Axel is dann irgendwann em Edwin entwich,

awwer’s Hiltrud hot dem arme Kerl noch ganz schee noh gekrich.
Die Stichelereie zwische dene sinn ganz schee viel,

awwer das is jo schun ganz normal in de Miehl.

Unser Wohngemeinschaft in de Miehl,

bringt uns fer die Kerwered in letschder Zeit ziemlich viel.
Nodem unser Nr.1 ,die TheaterstroB, hot schwer nohgeloss,
is in de Miehl viel Wasser de Burschgrawe runnergefloB.
Die kenne sich iwwer den prominente Platz bei uns freie,
deswehe du mer ne ach glei e Orde veleihe.



Fiesta Mexicana

Hossa, Hossa, Hossa, Hossa, .......

Fiesta, Fiesta bei de Miehler, die gebe heute mal wieder ein grofes Fest
Fiesta, Fiesta bei de Miehler, es gibt viel Kirner das gliicklich

sein 14Bt, alle sogar de Cronebach ist hier und feiert bei sehr viel Bier.

Fiesta, Fiesta bei de Miehler, weil man da die Streitereien schnell
vergiBt.

Adio, Adio TheaterstrooB, ein Miehler kommt immer wieder zu
Thr zuriick.

Adio, Adio Theaterstroo8 ich griiBe mit meinem Sombrero,
Cronebach - ich habe dich so lieb.

Fiesta, Fiesta, bei de Miehler, do unne lacht mer un singt,

Fiesat, Fiesta, bei de Miehler, wenn zum Streit em Hiltrud

sei Stimm erklingt.

Cramme, Simone ja die zwei sagen bald good bye,

wir machen Fiesta, Fiesta bei de Miehler, weil in de Toyota

ki Diesel kimmt.....

Adio, Adio Theaterstroof, ein Miehler kommt immer zu Thr zurtick,
Adio, Adio TheaterstrooB ich griile mit meinem Sombrero -
Cronebach ich habe dich so lieb.

Hossa, Hossa, Hossa, Hossa OLE

Jagermeister

Jetzt is Daily Soap aus de Theaterstroo8 an de Reih un die hebt sich ab vom
Dorfeinerlei!

Er dun jo die TheaterstrooB gut kenne, das sin die wo sich als newedro benemme!
Am liebschte zeige die Ihr Gesicht vorm Kuseler Amtsgericht.

Vor lauter "Liebe" dun die sich do unne zerreiBe un desweije met Génseeier
schmeiBe...

Doch in letschter Zeit war die Stroof e Hord der Stille un ich hab fascht geglaabt,
die wollte sich nimmie kille...........

Ich hab gemiihnt do det es Plinzje de Nachbarsliebe gedeihe un wollt schun em
Hannelor de Friedensnobelpreis verleihe!!!!!

Doch jetzt wurd mer vun ner Informantin vorgetrah, ich nenn se mol Hannelor K. do
unne hit sich folgendes zugetrah:

De Richter wiird die Grundstiicksgrenze nimmie kenne un deet durch die
Nachbarschaftsgirte renne!!!!!!!!

Debei deets ne e ScheiBdreck steere das die Grundsticker net zu seim Eigetum
geheere!!!!

Bei Paulusse im Garde dut er besonnersch gern verweile um von dort besser zu
Freund Emil zu eile.........

Vorresjohr han ich emol die Rheinpfalz uffgeschlah un hab erfahr, wie erfolgreich de
Richter als Jacher war!!!!!

So e geschossener Bock werd jo weidminnisch ach ordentlich vosorscht, das haaBt
die "Ingeweide" geheere entsorscht.

Un dessweje is de Richter zum jagdliche Hallali wieder zu Paulusse ehrm Garde
hie!!!!

Dort hot er e Loch im Guscht sei Rase rinngeriss un die Tutt met de Ingeweide
rinngeschmiss. Die Ingeweidebestattung wurd jah unnerbroch als de Guscht iss
deh#m inngetroff. Do nemmt de Richter Jung die Plastiktutt beherzt un is uffun
devun gesterzt!!!!!!!!

So fand die Beerdigung net beim Guscht im Garde statt, aber ich wiischt schun gern
wer jetzt die Ingeweide hat. Hannelor hosche mol in dei Garde gelugt, ob dorte
Plastiktutt ausem Rase guckt????

Wann dem Richter alles so lieb wir wie sei Gans, gebs do unne net solche
Scheckedénz!

Demet seine heilische Ginz nix passiert, hot er Fuchsfalle im Garde installiert un zur
Bewachung e Greifvogel angagiert!



Das Richterhaus is sicher wie Fort Knox - awwer ehrlich mier is dass alles zu
pardox!

So Hannelor ich glaab du hosch der jetzt vor lache genug de Kiefer ausgerenkt, das
folgende Lied is vor allem fer dich gedenkt.



Verdammt lang her

Verdammt lang her, daf3 ich de Richter ernst nahm,

verdammt lang her, da ich was von de Hannelor geglaabt hab.

Und dann der Schock als se in de Kerwered drinnstand,

merkwiirdig was in de TheaterstrooB so alles abléuft.....

Ich hab net resigniert, was nur reichlich desillusioniert,

e bissje hab ich jetzt kapiert, wer alles do unne mit enanner vekracht ist,
die Ganseeier wirft, un wer sich net mie grieBt, sich ohne rot zu werde
dem annere iwwer die wiss laaft, un tags druff macht als sei nix passiert.

Es iss lang her, daB ich met nem Stickche vun de
Theaterstroo3 do owwe stund un vor lache echt net mie kunnt!

Verdammt lang her

Ich wiiB noch wie ich vun de Theaterstrool nur getrdumt hab,
un hat ki Ahnung was du unne abgeht. Vor lauter Richter,

es Hannelor glatt versdumt hab, un was ich iwwerhaupt

vum Emil halle soll.

Die hann de Kopp voll nix, nur Thre instinktive Tricks,
es dauert lang bis Du die durchblickst.

DaB war die Zeit als es dort mit Anzeige abging,

aber net mol das hatte se irgendwann satt.....

Da stand Hannlor K. un do Horst Jung,

dazwischen Emil - nur relativ schachmatt.

Das ganze is schun e Weilche her,
doch die Erinnerung fillt net schwer,

heut kommt mir vor, als ob es gestern war.

Verdammt lang her ......

Mer here jetz uff im triewe se fische,

un ich hoff er dun nett allzu zornisch zische.

Mer due nur ausgesuchte Leit die Uffnahm in die Kerwered gewéhre,
also stellen eich nett so dran un siehn das alles als Ehre.

Mer allerdings sinn jetz nett nur am SchiuB vun de Kerwered ohgelangt,
sondern gewwe heit ach unser Enn als Kerweparre bekannt.

Weil alles im Lewe irgendwann Ende muf,

here mer an de scheenste Stelle uff!

Vielleicht du mer uns jo mo widder uff der Biehn do siche,

awwer do mischte erschd die Laternemaschde bliehe.

Mer hann eich berichtet iwwerm ,,uss Wemmer* sei Gewand,
un wie er an de 800 Johr-Feier daraus entschwand.
Das Lied fers Helga war ach nett schlecht,

un ach all die annere Sache ware echt.

Bevor mer awwer noch lang in Erinnerunge schwelge,
kriehe mer zu guter Letschd noch e wahre Helde.
Unser Dichterfiirscht Karl,

kommt jetz mit me Gedicht wie e Dunnerhall.

 Karl das war mo widder faschd so schee wie gemobhit,
dessweje wersche fers letschde Lied dezugeholt!!




Trinen liigen nicht

Na, na, na, na - na, na, na, na .....

Wenn Du mir sagst alles ist vorbei,

wenn Du nicht glaubst, SIE sind immer treu
dreh Dich einmal um, schau in Thr Gesicht
und Du wirst sehen Trinen liigen nicht.

Vergossenen Wein den trinkt keiner mehr,
ein verlorenes Herz bleibt fiir immer leer,
es ist nie zu spit, komm entscheide Dich,
reich Thnen die Hand, Trinen liigen nicht.

Sag doch selbst, WANNE, was wirst Du anfangen

mit Deiner Freiheit, die Dir jetzt so kostbar erscheint.
Wirst Du heiraten, oder mit Freunden durch den Keller
Zziehn? HA?7? und dann, wenn du das satt hast, glaubst
Du das Gliick liegt hier auf der Kerwe und Du brauchst
es nur aufzuheben, wenn Dir danach zumute ist???
Nein, nein mein Freund.......

Das groBe Berzweiler lockt mit seinem Glanz
mit schénen Frauen, mit Musik und Bier

doch der Schein der verbirgt was er verspricht,
kehr endlich um, Trénen liigen nicht.

Dreh Dich einmal um, schau in Ihr Gesicht
und Du wirst sehen: Tréinen liigen nicht.



Geneigler Meser!

Bes Buankes sei Bir grwiss fiir die Rk#ufliche Aneignung
dieser formuollendeten und in Iyrer Aufmarchung
einzigariigen Festschrift.

Biege im literarischen Sextett besprochene Meisterleistung
deutscher Sprarche, wurde dort als alles iiberragende
Pilichtlekiire abgelandelt.

Fiir diege Sternsiunde deutscher Witeratur morhten wir
nachfolgenden Personlichhkeiien fitr Ihre Mitarbeil danken:

Ramona Fischer welche eine @iberzeuguugstiterin sl auf
dem @Gebiet der Werbung und fiir erforschen uverschiedener
Schriftarten,

tief in bder Srhuld stehen wir bet Herrn Chomas Hischer,
welcher ausgelastel ist mit diversen Alk—#onsumkonirollen
im bheiligen Reller Des ®ries und zusitzlich tatkraflig an
diegem Dchriftstiick mitgearbeitet bat.

inen Bank auch an Herrn W annenmacher,

fiir das ausleihben seiner iiberzengenden Slimme und bet
der orstellung Ddieses Meisterwerkes!

Aurly %ollege Engel gollte man in diesem Zusammenhang
nicht vergessen, auch wenn er lieber in der Srhweiz weill.
Trotzdem lieferte er die Texle zur Sangesdarbiclung und
arbeitete am Meisterling mil.

Mige das Hehriftstiick Furen Geist und RKirper in einen
®rt der Gliickseligheit verwandeln und mige Ihm die Ehre
hold sein.

